
dvādaśastotreṣu ṣaṣṭastotraṃ 
 
devakinaṃdana naṃdakumāra vṛṃdāvanāṃcana gokula caṃdra | 
kaṃdaphalāśana suṃdararūpa naṃdita gokula vaṃditapāda || 1 || 
 
iṃdrasutāvakanaṃdana hasta caṃdanacarcita suṃdarinātha | 
iṃdīvarodara dalanayana maṃdaradhārin goviṃda vaṃde || 2 || 
 
caṃdraśatānana kuṃdasuhāsa naṃditadaivatānaṃda supūrṇa | 
matsyakarūpalayoda vihārin vedavinetṛ caturmukha vaṃdya || 3 || 
 
kūrmasvarūpaka maṃdaradhārin lokavidhāraka devavareṇya | 
sūkararūpaka dānavaśatro bhūmividhāraka yajñavarāṃga || 4 || 
 
deva nṛsiṃha hiraṇyakaśatro sarvabhayāṃtaka daivatabaṃdho | 
vāmana vāmana māṇavaveṣa daityavarā(kulāṃ)ṃtaka kāraṇa rūpa (bhūta) || 5 || 
 
rāma bhṛgūdvaha sūrjitadīpte kṣatrakulāṃtaka śaṃbhuvareṇya | 
rāghava rāghava rākṣasa śatro māruti vallabha jānakī kāṃta || 6 || 
 
devaki naṃdana suṃdararūpa rukmiṇi (ṇī) vallabha pāṃḍava baṃdho | 
daitya vimohaka nitya sakhāde devasu (vi) bodhaka buddha svarūpa || 7 || 
 
duṣṭa kulāṃtaka kalkisvarūpa dharma vivadhana mūlayugāde | 
nārāyaṇāmalakāraṇa mūrte pūrṇa guṇārṇava nitya subodha || 8 || 
 
sukha(ānaṃda)tīrtha munīṃdra kṛpā harigāthā pāpaharāśubhanitya sukhārtha 
 
iti śrīmadānaṃdatīrthabhagavatpādācārya viracitaṃ  
dvādaśastotreṣu ṣaṣṭastotraṃ saṃpūrṇaṃ 


